
արձանագրային
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԱՊՐԻԼԻ 9-Ի ՆԻՍՏԻ N 15 ԱՐՁԱՆԱԳՐՈՒԹՅԱՆ 9-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ 
ԿԱՏԱՐԵԼՈՒ ՄԱՍԻՆ
-----------------------------------------------------------------------------------------------------------------------
1. Հայաստանի Հանրապետության  կառավարության 2015 թվականի ապրիլի 9-ի <<Առաջին դասարանի աշակերտներին անվճար համակարգիչ տրամադրելու` <<Մեկ երեխա-մեկ  համակարգիչ>> փուլային ծրագրին և փորձնական փուլի նկարագրին հավանություն տալու մասին>> N 15 որոշմամբ հաստատված հավելվածում կատարել հետևյալ փոփոխությունը և լրացումը`  
1) 20-րդ կետի 8)-րդ և 9)-րդ ենթակետերում <<ԱրմԹաբ Թեքնոլոջիս ընկերության>> բառերը փոխարինել   <<Թեքնոլոջի ընդ Սայնս Դայնամիքս>> ՍՊԸ>> բառերով.

2) 20-րդ կետը լրացնել հետևյալ բովանդակությամբ նոր՝ 12)-րդ ենթակետով.

<< 12) Փորձնական փուլի իրականացման համար Դասագրքերի և տեղեկատվական հաղորդակցման տեխնոլոգիաների շրջանառու հիմնադրամի միջոցներից կհատկացվի 471 720,0  ՀՀ դրամ՝ հետևյալ ծախսային ուղղություններով.  

ՓՈՐՁՆԱԿԱՆ ԾՐԱԳՐԻ ՆԱԽԱՀԱՇԻՎ
	
	Ծախսային ուղղություններ

	1.
	Յուրաքանչյուր ուսումնական տարի <<Արմթաբ>> պլանշետների գնում  առաջին դասարանցիների համար 

	2.
	Յուրաքանչյուր ուսումնական տարի առաջին դասարաններում դասավանդող դասվարների վերապատրատում 

	3.
	Վայոց Ձորի մարզի դպրոցներում  3մբթ.-ից 5մբթ. արագությամբ ինտերնետ կապի ապահովում և սպասարկում հետագա տարիներին

	4.
	Վայոց Ձորի մարզի դպրոցներում   Վայ-ֆայ անլար կապի տեղադրում

	5.
	2 առարկայից  էլեկտրոնային բովանդակության ծրագրային ապահովում 

	
	Փորձնական փուլի 4 ուսումնական տարիների ընթացքում ընդամենը կատարվելիք ծախսեր՝ 471 720,0  ՀՀ դրամ


:>> :                                                                                      

ՀԻՄՆԱՎՈՐՈՒՄ
<<ՄԵԿ ԵՐԵԽԱ-ՄԵԿ  ՀԱՄԱԿԱՐԳԻՉ>> ՓՈՒԼԱՅԻՆ ԾՐԱԳՐԻՆ ԵՎ ՓՈՐՁՆԱԿԱՆ ՓՈՒԼԻ ՆԿԱՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԱՆՀՐԱԺԵՇՏՈՒԹՅՈՒՆԸ
1. Իրավական ակտի անհրաժեշտությունը (նպատակը) 
Քանի որ գնումը կատարվելու է  <<Թեքնոլոջի ընդ Սայնս Դայնամիքս>> ՍՊԸ-ից, իսկ ՀՀ կառավարության որոշման հավելվածի մեջ նշվել է <<Արմթաբ Թեքնոլոջիս>> կազմակերպության անունը, ուստի անհրաժեշտ է կատարել համապատասխան փոփոխություն:
Միևնույն ժամանակ, ՀՀ կառավարության՝ 09.04.2015թ. N 15-Ն որոշումից դուրս էր մնացել նաև փորձնական ծրագրի ծախսերի նախահաշիվը, որի ներառումը համարում ենք պարտադիր:
2. Կարգավորման հարաբերությունների ներկա վիճակը և առկա խնդիրները

ՀՀ կառավարության 2015 թվականի ապրիլի 9-ի «Առաջին դասարանի աշակերտներին անվճար համակարգիչ տրամադրելու՝ <<Մեկ երեխա-մեկ համակարգիչ>> փուլային ծրագրին և փորձնական փուլի նկարագրին հավանություն տալու մասին» N 15 արձանագրային որոշմամբ հաստատված հավելվածի մեջ տեղի է ունեցել վրիպակ, մասնավորապես, <<Թեքնոլոջի ընդ Սայնս Դայնամիքս>> ՍՊԸ-ի փոխարեն նշվել է <<Արմթաբ Թեքնոլոջիս>> կազմակերպություն, իսկ հավելվածի 20-րդ կետի 12) ենթակետը դուրս է մնացել որոշումից:

3. Ակնկալվող արդյունքը 

Կատարված փոփոխությունները ամբողջական կդարձնեն <<Մեկ երեխա-մեկ համակարգիչ>> փուլային ծրագրին և փորձնական փուլի նկարագրին հավանություն տալու մասին>> ՀՀ կառավարության որոշման նախագիծը:
Տեղեկանք
<<Առաջին դասարանի աշակերտներին անվճար համակարգիչ տրամադրելու` <<Մեկ երեխա-մեկ համակարգիչ>> փուլային ծրագրին և փորձնական փուլի նկարագրին հավանություն տալու մասին>> ՀՀ կառավարության արձանագրային որոշման նախագծի ընդունմամբ պետական և տեղական ինքնակառավարման մարմինների եկամուտների և ծախսերի էական փոփոխություն փորձնական փուլի իրականացման համար չի առաջանա:
Հաջորդ՝ երկրորդ և երրորդ փուլերի ներդրման համար համապատասխան ֆինանսական հաշվարկներ կարվեն և կնախատեսվեն համապատասխան տարների միջնաժամկետ ծախսային ծրագրերում:

Տեղեկանք
<<Առաջին դասարանի աշակերտներին անվճար համակարգիչ տրամադրելու` «Մեկ երեխա-մեկ համակարգիչ» փուլային ծրագրի և փորձնական փուլի նկարագիրը ՀՀ կառավարության արձանագրային որոշման նախագծի ընդունման առնչությամբ այլ իրավական ակտերի  ընդունման և գործող իրավական ակտերում փոփոխություններ իրականացնելու անհրաժեշտություն կառաջանա: Դրանք կիրականացվեն կա՛մ փորձնական փուլի ընթացքում, կամ՝ երկրորդ փուլի ներդրումից առաջ:

ԱՄՓՈՓԱԹԵՐԹ

ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առաջարկության հեղինակը
	Առաջարկության,դիտողության բովանդակությունը
	Եզրակացու-թյուն
	Կատարված փոփոխություն

	1
	2
	3
	4
	5

	1

	ՀՀ ֆինանսների նախարարություն
	1. Դիտողություն և առաջարկություն չունեն:


	
	

	2.
	ՀՀ արդարադատության նախարարություն


	1.  Նկատի ունենալով, որ նախագիծն իր բնույթով ՀՀ կառավարության արձանագրային որոշում է, ուստի նախագծի վերևի աջ անկյունում «Նախագիծ» բառից հետո անհրաժեշտ է լրացնել «արձանագրային» բառը:

2. Նախագծից անհրաժեշտ է հանել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄ», իսկ նախագծի նախաբանից՝ «Ղեկավար-վելով «Իրավական ակտերի մասին» ՀՀ օրենքի 70-րդ հոդվածի 1-ին մասով ՀՀ կառավարությունը որոշում է» բառերը՝ նկատի ունենալով ներկայացված նախագծի բնույթը:

3. Նախագծից անհրաժեշտ է հանել «------ 2015 թվականի N—Ն» բառերը՝ նկատի ունենալով, որ իրավաստեղծ մարմինն իրավական ակտում փոփոխություններ կամ լրացումներ կարող է կատարել միայն նույն տեսակի իրավական ակտով, իսկ ներկայացված նախագիծն արձանա-գրային որոշում է:

Նույն դիտողությունը վերաբերում է նաև նախագծի վերնագրին և 1-ին կետին:

4. Նախագծի վերնագիրն անհրաժեշտ է շարադրել հետևյալ խմբագրությամբ. «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԱՊՐԻԼԻ 9-Ի ՆԻՍՏԻ N 15 ԱՐՁԱՆԱԳՐՈՒԹՅԱՆ 9-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»:

5. Նախագծի 1-ին կետն անհրաժեշտ է շարադրել հետևյալ խմբագրությամբ. ՀՀ կառավարության 2015 թվականի ապրիլի 9-ի նիստի N 15 արձանագրության 9-րդ կետով հավանության արժանացած «Առաջին դասարանի աշակերտներին անվճար համակարգիչ տրամադրելու` «Մեկ երեխա-մեկ  համակարգիչ» փուլային ծրագրին և փորձնական փուլի նկարագրին հավանություն տալու մասին» արձանագրային որոշմամբ հաստատված հավելվածում կատարել հետևյալ փոփոխությունը և լրացումը`»:

6. Նախագծի 1-ին կետի 1-ին ենթակետում «Արմթաբ Թեքնոլոջիս» բառերն անհրաժեշտ է փոխարինել «ԱրմԹաբ Թեքնոլոջիս ընկերության» բառերով:

7. Նախագծի 2-րդ կետն անհրաժեշտ է հանել, նկատի ունենալով, որ «Իրավական ակտերի մասին» ՀՀ օրենքի համաձայն՝ ՀՀ կառավարության արձանագրային որոշումն իրավական ակտ չէ:

8. Նախագիծն անհրաժեշտ է համաձայնեցնել ՀՀ ֆինանսների նախարարության հետ: 
	Ընդունված է:
	Կատարված է:



